
УДИРТГАЛ
 Монгол Улсын Их Хурлын 2020 оны 52 дугаар тогтоолоор батлагдсан “Алсын хараа 2050” урт хугацааны хөгжлийн бодлогод “Цахим засаглалын технологийг бүх түвшинд бүрэн хэрэгжүүлж авлига хүнд сурталгүй төрийн үйлчилгээг төлөвшүүлнэ[footnoteRef:1]” гэж, тус бодлогын хүрээнд 2021-2030 онд хэрэгжүүлэх үйл ажиллагааны 5.2.21-д “Төрийн бодлого, татварын хууль тогтоомжийн тогтвортой байдлыг хангаж, хөрөнгө оруулалтыг хамгаалах, татах таатай орчныг бүрдүүлнэ” гэж, “Монгол Улсын Засгийн газрын 2024-2028 оны үйл ажиллагааны хөтөлбөр батлах тухай” Монгол Улсын Их Хурлын 2024 оны 21 дүгээр тогтоолын 1 дүгээр хавсралтын 3.2.1-д “Татвар, нийгмийн даатгалын шинэчлэл”, 3.2.1.2-т “Татварын орчныг олон улсын стандартад үе шаттайгаар нийцүүлж, цахим татварын тогтолцоог сайжруулна[footnoteRef:2]” гэж тус тус заажээ.  [1:  Монгол Улсын Их Хурлын Тогтоол, Дугаар 52, "Алсын хараа-2050" Монгол Улсын урт хугацааны хөгжлийн бодлого, (УБ 2020)]  [2:  Монгол Улсын Их Хурлын Тогтоол, Дугаар 21, Монгол Улсын Засгийн Газрын 2024-2028 оны Үйл ажиллагааны хөтөлбөр, Уб, 2024, https://legalinfo.mn/mn/detail?lawId=17141368388631&showType=1] 

Олон улсын валютын сангаас 2022 онд хийсэн “Монгол Улс: Татварын албаны үйл ажиллагааг үнэлэх хэрэгслийн тайлан”-д татварын албаны үйл ажиллагааг нийт 32 үзүүлэлтээр үнэлэхэд үйл ажиллагааны эрсдэл, татварын тайлангийн хамрагдалт, татварын үнэн зөв тайлагнал, татварыг хугацаанд нь төлж буй байдал, татварын маргаан хянан шийдвэрлэх ажиллагаа зэрэгтэй холбогдох үзүүлэлтүүд хангалтгүй үнэлгээ авчээ. 
Түүнчлэн Азийн хөгжлийн банкны санхүүжилтээр татвар төлөгчдийн сэтгэл ханамжийн түвшнийг тодорхойлох зорилгоор 2022 онд жижиг, бичил сегментийн аж ахуйн нэгж болон иргэдээс нийт 78 үзүүлэлтэд үндэслэн судалгаа авсан. Судалгаагаар татвар төлөгчдийн 18 хувь нь сургалт, зөвлөгөө, заавар, зөвлөмж өгдөггүй гэж, 25 хувь нь татвар төлөх хугацаа уян хатан биш гэж дүгнэсэн. Мөн татвар төлөгчийн санал хүсэлтэд хариу өгөх үзүүлэлт хангалтгүй гэж дүгнэн, зөвлөх үйлчилгээг сайжруулах, мэдээллийг энгийн ойлгомжтой болгох, татварын албаны харилцах үйлчилгээг нэмэгдүүлэх шаардлагатай гэж үзсэн байна.
Олон улсын чиг хандлагаас харахад сүүлийн жилүүдэд татварын албаны хяналтын механизмыг хялбаршуулах, татвар төлөгчдөд зөвлөн туслах үйлчилгээг сайжруулах чиглэлээр томоохон шинэчлэлүүд хийгдэж байна. Тухайлбал, Шинэ Зеланд, Австрали, Канад, Финланд зэрэг улс орнууд татварын хууль тогтоомжийг хэрэгжүүлэхэд татвар төлөгчдөд дэмжлэг үзүүлэх, мэдээллээр хангах, эрсдэлээс урьдчилан сэргийлэх механизмыг нэвтрүүлж байна. Эдгээр улсуудад татвар төлөгчийг зөрчил гаргасны дараа шийтгэл хүлээлгэх бус, зөрчил гарахаас нь өмнө урьдчилан мэдээлж, тайлан гаргах, татвар төлөх үйл явцыг хялбар, ойлгомжтой болгох бодлого баримталдаг байна. Монгол Улс мөн энэ чиг хандлагыг баримталж, цахим системийн хөгжлийг ашиглан зөвлөн туслах үйлчилгээ, автомат хяналтын тогтолцоог нэвтрүүлж, татварын орчныг хялбаршуулж, сайжруулах шаардлага үүссэн.
Татварын хууль тогтоомжуудад шаардлагатай нэмэлт, өөрчлөлтийг оруулах зорилгоор 2025 оны 1 дүгээр сарын 27-ны өдрөөс эхлэн Сангийн яам, татвар, гаалийн байгууллага, Монголын үндэсний худалдаа, аж үйлдвэрийн танхим болон Улсын Их Хурлын Тамгын газар хамтран улс орон даяар давхардсан тоогоор 11,000 гаруй татвар төлөгчийг хамруулсан 187 удаагийн уулзалт, хэлэлцүүлэг зохион байгуулж, 176 мянга орчим санал хүлээн авсан. Хэлэлцүүлгийн явцад татварын зөвлөн туслах үйлчилгээг сайжруулах, татвар төлөгчдөд тогтмол мэдээлэл хүргэж, зөвлөгөө өгөх, татварын эрсдэлээс урьдчилан сэргийлэх, хариуцлагатай татвар төлөгчийг дэмжих, бизнес хөрөнгө оруулалтын орчныг сайжруулах зэрэг саналуудыг нийтлэг байдлаар ирүүлсэн байна.
 Монгол  Улсын  Засгийн  газрын  2016-2020  оны  үйл  ажиллагааны  хөтөлбөрийн  5 дугаар зүйлийн 5.1.22 дахь хэсэгт “Хууль зүйн судалгааны чанарыг шинэ түвшинд гаргаж, хууль  тогтоомжийн  боловсруулалт,  хэрэгжилтийг  судалгаанд  суурилан  хөгжүүлэх боломжийг  бүрдүүлнэ”, мөн Хууль  тогтоомжийн  тухай  хуулийн  1  дүгээр  зүйлийн  1.1-т “Хууль,  Улсын  Их  Хурлын  бусад  шийдвэрийг  санаачлах,  боловсруулах  ажиллагааны үндэслэл, чанарыг сайжруулах, түүнд олон нийтийн оролцоог хангах, хууль тогтоомжийн төсөлд  тавих  шаардлагыг  тодорхойлох,  хууль  тогтоомжийн  хэрэгжилтийн  үр  нөлөөг үнэлэх замаар хууль дээдлэх ёсыг бэхжүүлнэ” гэж тусгасан.
Энэ  хүрээнд 2017  оны  01  дүгээр  сарын  01-ний  өдрөөс  хүчин  төгөлдөр  мөрдөж эхэлсэн “Хууль тогтоомжийн тухай” хуулийн хэрэгжилтийг хангах үүднээс Засгийн газрын 2016 оны 59 дүгээр тогтоолоор “Хууль тогтоомжийн төслийн үр нөлөөг үнэлэх аргачлал[footnoteRef:3]”-ыг баталсан. [3:  Монгол Улсын Засгийн Газрын Тогтоол, Дугаар 59, Аргачлал батлах тухай, https://legalinfo.mn/mn/detail?lawId=207338&showType=1] 

	Энэхүү судалгааны зорилго нь Засгийн газраас баталсан аргачлалыг баримтлан “Татварын ерөнхий хуульд нэмэлт, өөрчлөлт оруулах тухай” хуулийн төсөлд “Хууль тогтоомжийн төслийн үр нөлөөг үнэлэх аргачлал”-ын дагуу үнэлгээ хийхэд оршино.
Сүүлийн 10 гаруй жилийн хугацаанд цахим төлбөрийн баримтын системийг нэвтрүүлснээр нийт хэрэглэгчийн тоо 2.3 саяд хүрч, сард дунджаар хэвлэгдэж байгаа баримтын үнийн дүн 6.2 их наяд төгрөгт хүрч, 37.3 сая баримт хэвлэсэн статистик тоон үзүүлэлттэй байна. Мөн цахим төлбөрийн баримтын системийг ашиглан хөрөнгийн татварын нэхэмжлэхээ төлөх боломж бүрдсэн билээ. Цаашид энэхүү хөгжлийг дэмжиж, татварын эрсдэлийг цахим систем үнэлж, эрсдэлтэй татвар төлөгчдөд эрсдэлийг анхааруулдаг, сануулдаг, урьдчилан сэргийлдэг, мэдээлэлд суурилсан шийдвэр гаргадаг тогтолцоонд шилжинэ. Ингэснээр татварын албаны хяналт шалгалтын тоог бууруулахаас гадна татвар төлөгчдөд учирдаг хүндрэл, зөрчлийн тоог бууруулах эерэг үр нөлөөтэй байна.
Хуулийн төсөл батлагдсанаар татварын зөвлөн туслах үйлчилгээний хүртээмж нэмэгдэж, иргэн, аж ахуйн нэгжүүд татварын хууль тогтоомжийг мөрдөхөд шаардлагатай мэдээлэл, зөвлөгөөг илүү хүртээмжтэй авах боломжтой болох бөгөөд татвар төлөгч татварын алба хооронд үүсдэг хуулийн хэрэглээтэй холбоотой тодорхой бус байдал буурч, бизнесийн болон хөрөнгө оруулалтын орчин сайжирч, Монгол Улсын нэгдэн орсон олон улсын гэрээ, хэлэлцээрийг бүрэн хэрэгжүүлэх боломж бүрдэхийн зэрэгцээ татвараас зайлсхийх болон хууль бус санхүүгийн гүйлгээг бууруулах, татварын ил тод байдлыг нэмэгдүүлэх ач холбогдолтой хуулийн төсөл юм.
	“Татварын ерөнхий хуульд нэмэлт, өөрчлөлт оруулах тухай” хуулийн төслийн үр нөлөөг үнэлэх ажиллагааг Засгийн газрын 2016 оны 59 дүгээр тогтоолын 3 дугаар хавсралтаар батлагдсан “Хуулийн төслийн үр нөлөө тооцох аргачлал” /цаашид “Аргачлал” гэх/-д заасны дагуу дараах үе шаттайгаар хийлээ. Үүнд:
1. Шалгуур үзүүлэлтийг сонгох;
2. Журмын төслөөс үр нөлөө тооцох хэсгээ сонгох;
3. Урьдчилан сонгосон шалгуур үзүүлэлтэд тохирох шалгах хэрэгслийн дагуу үр нөлөөг тооцох;
4. Үр дүнг үнэлэх, зөвлөмж өгөх.
[bookmark: _Toc90044472]НЭГ.ШАЛГУУР ҮЗҮҮЛЭЛТИЙГ СОНГОСОН БАЙДАЛ, ҮНДЭСЛЭЛ
	Журмын төслийн үр нөлөөний үнэлгээг тооцохдоо хуулийн төслийн зорилго, хамрах хүрээ, зохицуулах асуудалтай уялдуулан, аргачлалд дурдсан дараах 6 шалгуур үзүүлэлтээс дараах 5 шалгуур үзүүлэлтийг сонгосон.
1. Зорилгод хүрэх байдал
2. Практикт хэрэгжих боломж
3. Хүлээн зөвшөөрөгдөх байдал
4. Зардал тооцох
5. Ойлгомжтой байдал
6. Харилцан уялдаа
Хуулийн төслийг хэрэгжүүлэхтэй холбоотой гарах зардлын тооцоог тусгайлан хийсэн тул цаг хугацаа, нөөцийн хэмнэлт хийх үүднээс “зардал тооцох” шалгуур үзүүлэлтийг сонгоогүй болно.
Эдгээр шалгуур үзүүлэлтийг сонгохдоо дараах үндэслэлийг харгалзан үзсэн. Тухайлбал, 
1. Хуулийн төслийн зохицуулалт нь хуулийн төслийн үзэл баримтлал буюу хуулийн төслийг боловсруулах болсон үндэслэл, шаардлагад нийцсэн эсэх, мөн түүнийг тодорхой илэрхийлж чадахуйц зохицуулалтын хувилбарыг агуулсан эсэх нь зорилгод нийцэж буй эсэх;
2. Энэхүү хуулийн төсөл нь одоо хэрэгжиж байгаа Татварын ерөнхий хуулийг тодорхой хэрэгцээ шаардлагын үндсэн дээр нэмэлт, өөрчлөлт оруулах хуулийн төсөл бөгөөд төсөлд шинээр орсон зохицуулалт нь практикт хэрэгжих боломжтой эсэх;
3. Хуулийн төслийн зохицуулалт иргэд, байгууллагад хэрхэн нөлөөлөх, түүнийг эдгээр этгээдүүд (хуулийн төсөл шууд нөлөөлөх иргэн, хуулийн этгээд) хүлээн зөвшөөрөх эсэх;
4. Энэхүү хуулийн төсөл нь Хууль тогтоомжийн тухай хууль болон Хууль тогтоомжийн төсөл боловсруулах аргачлалд зааснаар хуулийн төсөл нь бүтэц, хэлбэрийн хувьд логик дараалалтай, хэл зүй, найруулгын хувьд тодорхой, ойлгоход хялбараар томьёологдсон байх шаардлагыг хангасан эсэх;
5. Хуулийн төслийн эх бичвэр нь хүчин төгөлдөр үйлчилж байгаа бусад хууль тогтоомж болон төсөлд тусгагдсан зохицуулалт нь өөр хоорондоо зөрчилгүй байх, хуулиар үүрэг хүлээсэн субъектүүдийн чиг үүрэг давхардал, зөрчилдөөнгүй байх шаардлагыг хангасан эсэх;
[bookmark: _Toc90044473]ХОЁР.ХУУЛИЙН ТӨСЛӨӨС ҮР НӨЛӨӨГ НЬ ТООЦОХ ХЭСГЭЭ ТОГТООСОН БАЙДАЛ
	Татварын ерөнхий хуульд нэмэлт, өөрчлөлт оруулах тухай хуулийн төслөөс үр нөлөөг нь үнэлэх хэсгээ тогтоож, сонгосон шалгуур үзүүлэлтийн хүрээнд холбогдох зүйл, заалтыг сонгоно. Энэхүү зүйл заалтыг сонгохдоо хууль зүйн хувьд шууд үр дагавар үүсгэж байгаа голлох ач холбогдол бүхий заалтуудыг сонгож авсан. Өөрөөр хэлбэл тухайн төслийн үр нөлөөг үнэлэхдээ цаг хугацаа, зардал хэмнэх үүднээс хуулийн төсөлд шинээр нэмж орж буй, голлох ач холбогдол бүхий заалтыг сонгож, тухайн сонгож буй заалтын үр нөлөөг судална. 
	Түүнчлэн хуулийн төсөл батлагдсанаар татвар төлөгчдөд үзүүлэх зөвлөн туслах үйлчилгээний хүртээмж нэмэгдэж, татварын хууль тогтоомжийг хэрэгжүүлэхэд шаардлагатай мэдээлэл, зөвлөгөө авах боломж хялбар болгох, хууль хэрэглээтэй холбоотой ойлгомжгүй байдал бууруулах, татварын эрсдэлээс урьдчилан сэргийлэх нөхцөл бүрдүүлэх, татвар төлөгч шаардлагатай мэдээллийг цаг алдалгүй авч, татварын хуулийн даган мөрдөлтийн зардал буурах эсэх зэргийг харгалзан үр нөлөө тооцох  хэсгээ тогтоосон.
	Ингээд сонгосон шалгуур үзүүлэлтийн дагуу хуулийн төслөөс үр нөлөөг нь тооцох хэсгээ тогтоосон байдлыг шалгуур үзүүлэлт бүрийг тус бүрт нь авч үзье.
[bookmark: _Toc90044474]2.1. “Зорилгод хүрэх байдал” шалгуур үзүүлэлтийн хүрээнд журмын төслөөс үр нөлөөг нь тооцох хэсгээ тогтоосон байдал
	“Зорилгод хүрэх байдал” гэсэн шалгуур үзүүлэлтээр хууль тогтоомжийн төслийн зохицуулалтыг шалгаж, үр нөлөөг нь үнэлэх бол тухайн төслөөр тавьсан зорилгод хүрэхэд чиглэгдсэн эсхүл, түүнийг тодорхой илэрхийлж чадахуйц зүйл, заалтуудыг сонгоно. Үүний тулд тухайн төслийн үзэл баримтлалтай сайтар танилцаж, хууль тогтоомжийн төсөл боловсруулах болсон үндэслэл, шаардлагыг хэрхэн тодорхойлсон, энэхүү үндэслэл, шаардлага нь зорилгыг хэрхэн илэрхийлж байгаа эсэхийг судалдаг. Энэ хүрээнд дараах асуудлуудыг зорилгодоо нийцсэн эсэхийг авч үзнэ.
	-Хуулийн төслийн зорилго: татвар, гаалийн байгууллага хариуцлагатай татвар төлөгчийг дэмжих, зөрчил гарсны дараа акт торгууль тавихаас илүүтэйгээр татвар төлөгчдөд итгэл үзүүлдэг, зөвлөн тусалж, эрсдэлд орохоос өмнө анхааруулж, зөрчлөө засах боломжийг олгодог болох, татварын өр барагдуулах үйл ажиллагааг уян хатан болгох, маргаан хянан шийдвэрлэх ажиллагааг сайжруулахад чиглэгдэнэ.  
А. "Монгол Улсын Засгийн газрын 2024-2028 оны үйл ажиллагааны хөтөлбөр батлах тухай" Монгол Улсын Их Хурлын 2024 оны 21 дүгээр тогтоолын 1 дүгээр хавсралтын 3.2.1-д "Татвар, нийгмийн даатгалын шинэчлэл хийх"-ээр заасан зорилгод хуулийн төслийн зорилго нийцсэн эсэх
Монгол Улсын Засгийн газрын 2024-2028 оны үйл ажиллагааны хөтөлбөр: 
· бага, дунд орлоготой иргэдийн татварын ачааллыг бууруулах; 
· татварын суурь тогтолцооны тогтвортой байдлыг хангах;
· татварын орчныг олон улсын стандартад үе шаттайгаар нийцүүлэх; 
· цахим татварын тогтолцоог сайжруулах;
· бизнес эрхлэгчдийн татварын ачааллыг бууруулах; 
· татварын дэмжлэгүүдийг оновчтой болгох хариуцлагатай татвар төлөгчийг дэмжих.
Б. “Татварын ерөнхий хуульд нэмэлт, өөрчлөлт оруулах тухай” хуулийн төслийн үзэл баримтлалд уг хуулийн төслийн зорилгод нийцсэн эсэх  
“Татварын ерөнхий хуульд нэмэлт, өөрчлөлт оруулах тухай” хуулийн төслийн үзэл баримтлал:
· Татвар төлөгчдийг татварын эрсдэлээс урьдчилан сэргийлэх механизмыг бүрдүүлэх;
· Татварын зөвлөн туслах үйлчилгээний хүртээмжийг нэмэгдүүлэх;
· Татварын хууль тогтоомжийн сайн дурын даган мөрдөлтийн тогтолцоог хөгжүүлэх;
· Татварын маргаан шийдвэрлэх ажиллагааг сайжруулж, татвар төлөгчийн хууль ёсны эрхийг хамгаалах;
· Татварын өр барагдуулах ажиллагаанд татвар төлөгчийн эрсдэлийг харгалзан үзэх;
· Татварын цахим системийг өргөжүүлэн албаны үйл ажиллагааны үр ашиг, хяналтын тогтолцоог сайжруулах;
· Хуулийн зөрчилтэй холбоотой хийдлийг арилгаж, хуулийн хэрэглээтэй холбоотой маргааныг багасгах;
· Хууль хоорондын уялдааг хангаж, эрх бүхий байгууллагын чиг үүргийн давхардлыг арилгах;
· Хиймэл оюун ухаан, их өгөгдөлд суурилсан автомат үйлчилгээг нэвтрүүлэх;
· Татварын алба хооронд татварын зорилгоор автоматаар харилцан мэдээлэл солилцох стандартыг хэрэгжүүлэх эрхийг холбогдох байгууллага, эрх бүхий этгээдэд олгох;
· Татварын алдангийн дээд хэмжээг Иргэний хуультай уялдуулан зохицуулах;
· Татварын хууль тогтоомжийн уялдаа холбоог сайжруулах.
	Иймд “Татварын ерөнхий хуульд нэмэлт, өөрчлөлт оруулах тухай” хуулийн төслөөс дээрх зүйлсийн дагуу зорилгодоо хүрсэн эсэхийг “зорилгод хүрэх байдал”-ын үр нөлөөг тооцно. Үүнд:
	№
	Зорилгодоо хүрэх байдал
	Сонгосон зүйл заалт

	1. 
	Монгол Улсын Засгийн газрын 2024-2028 оны үйл ажиллагааны хөтөлбөр:  
бизнес эрхлэгчдийн татварын ачааллыг бууруулах.
	-Хуулийн төслийн 38.8 дахь хэсэгт заасан зохицуулалт 
-Хуулийн төслийн 73 зүйлд заасан зохицуулалт


	2. 
	хуулийн төслийн үзэл баримтлалд уг хуулийн төслийн зорилгод нийцсэн эсэх:
	- Хуулийн төслийн 761 болон 771 зүйлүүдэд заасан зохицуулалт 




[bookmark: _Toc90044475]2.2. “Практикт хэрэгжих боломж” шалгуур үзүүлэлтийн хүрээнд журмын төслөөс үр нөлөөг нь тооцох хэсгээ тогтоосон байдал
“Практикт хэрэгжих боломж” гэсэн шалгуур үзүүлэлтийг сонгон авсан тохиолдолд тухайн хууль тогтоомжийн төслөөр шинээр бий болгож байгаа чиг үүрэг, эрх хэмжээ, бүрэн эрхийг хэрэгжүүлэхтэй холбоотой зохицуулалтыг сонгон авдаг. Тус шалгуур үзүүлэлтийн хүрээнд татварын зөвлөн туслах үйлчилгээний хүртээмжийг нэмэгдүүлэх, татварын маргаан шийдвэрлэх ажиллагааг сайжруулж, татвар төлөгчийн хууль ёсны эрхийг хамгаалахтай  холбоотой зохицуулалтыг сонгон “Практикт хэрэгжих боломж” гэх шалгуурын үр нөлөөг тооцсон болно.
	№
	Практикт хэрэгжих боломж
	Сонгосон зүйл заалт

	1. 
	Татварын зөвлөн туслах үйлчилгээний хүртээмжийг нэмэгдүүлэхтэй холбоотой зохицуулалт
	-Хуулийн төслийг дагах Татварын мэргэшсэн зөвлөх үйлчилгээний тухай хуульд нэмэлт, өөрчлөлт оруулах тухай хуулийн төслийн 101 дүгээр зүйл. 

	2. 
	Татварын маргаан шийдвэрлэх ажиллагааг сайжруулж, татвар төлөгчийн хууль ёсны эрхийг хамгаалахтай холбоотой зохицуулалт
	-Хуулийн төсөлд маргаан таслах зөвлөлтэй холбоотой зохицуулалт 




[bookmark: _Toc90044476]2.3. “Ойлгомжтой байдал” шалгуур үзүүлэлтийн хүрээнд журмын төслөөс үр нөлөөг нь тооцох хэсгээ тогтоосон байдал
	“Ойлгомжтой байдал” гэсэн шалгуур үзүүлэлтийг сонгон авсан тохиолдолд хууль тогтоомжийн төслөөс тодорхой заалтыг, эсхүл бүхэлд нь сонгон авч шалгах боломжтой. Хуулийг хэрэглэх, хэрэгжүүлэх субъектийн хувьд ойлгомжтой байх нь хэрэгжилтийн үр дүнд шууд нөлөөлдөг. Хууль тогтоомжийн тухай хуульд зааснаар хуулийн төсөл нь бүтэц, хэлбэрийн хувьд логик дараалалтай, хэл зүй, найруулгын хувьд тодорхой, ойлгоход хялбараар томьёологдсон байх шаардлага тавигддаг. 
Энэхүү хуулийн төсөл нь Хууль тогтоомжийн тухай хууль, Хууль тогтоомжийн төсөл боловсруулах аргачлалд заасан шаардлагыг хангасан эсэхийг хянан тогтоох зорилгоор энэхүү шалгуур үзүүлэлтийг сонгосон болно.
	№
	Ойлгомжтой байдал
	Сонгосон зүйл заалт

	1. 
	Хэл зүй, найруулгын хувьд тодорхой томьёологдсон эсэх
	-Хуулийн төслийн 35 зүйлд “... хууль тогтоомжийг сайн дураар даган мөрдөх...” гэх 



[bookmark: _Toc90044477]2.4. “Хүлээн зөвшөөрөгдөх байдал” шалгуур үзүүлэлтийн хүрээнд журмын төслөөс үр нөлөөг нь тооцох хэсгээ тогтоосон байдал
	“Хүлээн зөвшөөрөгдөх байдал” гэсэн шалгуур үзүүлэлтийг сонгон авсан тохиолдолд тухайн хууль тогтоомжийн төслийг хэрэгжүүлэх байгууллага хүлээн зөвшөөрч хэрэгжүүлэх боломжтой эсэхийг үнэлэх учраас тодорхой байгууллага, иргэний эрх ашиг хөндөгдөж буй зохицуулалтыг сонгон авах нь зүйтэй байдаг. Өөрөөр хэлбэл, хуулийн төслийн зохицуулалт иргэд, байгууллагад хэрхэн нөлөөлөх, түүнийг эдгээр этгээдүүд (хуулийн төсөл шууд нөлөөлөх иргэн, хуулийн этгээд) хүлээн зөвшөөрөх эсэхийг шалгана. Өөрөөр хэлбэл, тухайн зохицуулалтаар иргэдийн эрх чөлөөг хязгаарлаж байгаа эсэх, аж ахуйн нэгжүүдэд шинээр үүрэг хүлээлгэсэн эсэх, эсхүл тухайн хуулийн төслийг хэрэгжүүлэх байгууллагын үйл ажиллагаанд нийцэх эсэхийг шалгана.
	№
	Хүлээн зөвшөөрөгдөх байдал
	Сонгосон зүйл заалт

	1
	Аж ахуйн нэгжүүдэд шинээр үүрэг хүлээлгэсэн эсэх
	-Хуулийн төслийг дагах Татварын мэргэшсэн зөвлөх үйлчилгээний тухай хуульд нэмэлт, өөрчлөлт оруулах тухай хуулийн төслийн 101 дүгээр зүйл.


[bookmark: _Toc90044478]2.5. “Харилцан уялдаа” шалгуур үзүүлэлтийн хүрээнд журмын төслөөс үр нөлөөг нь тооцох хэсгээ тогтоосон байдал
[bookmark: _Toc90044479]	“Харилцан уялдаа” гэсэн шалгуур үзүүлэлтийн хүрээнд хууль тогтоомжийн төслийн үр нөлөөг үнэлэх стандарт асуултуудад хариулах замаар зохицуулалт нэг бүрийн уялдаа холбоог шалгах учраас шалгах хэсгээ сонгохдоо хуулийн төслийн тодорхой заалт, зохицуулалтыг бус тухайн төслийг бүхэлд нь сонгох нь зүйтэй. Өөрөөр хэлбэл, харилцан уялдаа гэсэн шалгуур үзүүлэлтийн хүрээнд бид тухайн зохицуулалт нэг  бүрийн уялдаа холбоо, бусад хуультай нийцтэй байдлыг шалгадаг. Хуулийн төслийн эх бичвэр нь хүчин төгөлдөр үйлчилж байгаа бусад хууль тогтоомж болон төсөлд тусгагдсан зохицуулалт нь өөр хоорондоо зөрчилгүй байх, хуулиар үүрэг хүлээсэн субъектүүдийн чиг үүрэг давхардал, зөрчилдөөнгүй байх шаардлагатай. Иймд хуулийн төсөл нь Хууль тогтоомжийн тухай хуульд заасан агуулгын шаардлага хангасан эсэхийг шалгах зорилгоор тус шалгуур үзүүлэлтийг сонгож байна.
ГУРАВ.ШАЛГУУР ҮЗҮҮЛЭЛТЭД ТОХИРОХ ШАЛГАХ ХЭРЭГСЛИЙН ДАГУУ ЖУРМЫН ТӨСЛИЙН ҮР НӨЛӨӨГ ҮНЭЛСЭН БАЙДАЛ
	Тохирох шалгах хэрэгсэл нь урьдчилан тогтоосон шалгуур үзүүлэлтээс шалтгаалан харилцан адилгүй байх бөгөөд шалгуур үзүүлэлт тус бүрт нийцсэн дараах шалгах хэрэгсэл байна. Эдгээр шалгах хэрэгсэл нь хуулийн төслийн үр нөлөөг үнэлэх шалгуур үзүүлэлтэд нийцсэн боломжтой арга, хэрэгсэл юм. 
	Шалгуур үзүүлэлт
	Тохирох шалгах хэрэгсэл

	Зорилгод хүрэх байдал
	Зорилгод дүн шинжилгээ хийх

	Практикт хэрэгжих боломж
	Практикт хэрэгжих байдалд дүн шинжилгээ хийх

	Ойлгомжтой байдал
	Ойлгомжтой байдлыг шалгах

	Хүлээн зөвшөөрөгдөх байдал
	Хүлээн зөвшөөрөгдөх байдлыг шалгах

	Харилцан уялдаа
	Хуулийн төслийн уялдаа холбоог шалгах



Өмнөх үе шатуудад журмын төслийн үр нөлөөг үнэлэх шалгуур үзүүлэлтийг сонгож, үр нөлөөг үнэлэх хэсгээ тогтоосон тул тэдгээрт тохирох шалгах хэрэгслийг дараах байдлаар харуулав.
	№
	Шалгуур үзүүлэлт
	Үр нөлөөг үнэлэх хэсэг
	Тохирох шалгах хэрэгсэл

	1. 
	Зорилгод хүрэх байдал
	- Хуулийн төслийн 38.8 дахь хэсэг,  46, 73, 761 болон 771 зүйл. 
	Зорилгод дүн шинжилгээ хийх

	2. 
	Практикт хэрэгжих боломж
	- Хуулийн төслийг дагах Татварын мэргэшсэн зөвлөх үйлчилгээний тухай хуульд нэмэлт, өөрчлөлт оруулах тухай хуулийн төслийн 101 дүгээр зүйл, маргаан таслах зөвлөлтэй холбоотой зохицуулалт
	Практикт хэрэгжих байдлыг баримт, бичигт дүн шинжилгээ хийх замаар хэрэгжих эсэхийг судлах

	3. 
	Ойлгомжтой байдал
	-Хуулийн төслийн 35 зүйлд “... хууль тогтоомжийг сайн дураар даган мөрдөх...”
	Ойлгомжтой байдлыг судлах, ингэхдээ  Хууль  тогтоомжийн тухай хууль болон аргачлалд зааснаар  төслийг шалгах, мөн  бусад баримт, бичигт дүн шинжилгээ хийх замаар судлах

	4. 
	Хүлээн зөвшөөрөгдөх байдал
	- Хуулийн төслийг дагах Татварын мэргэшсэн зөвлөх үйлчилгээний тухай хуульд нэмэлт, өөрчлөлт оруулах тухай хуулийн төслийн 101 дүгээр зүйл болон хуулийн төслийг бүхэлд нь.
	Хүлээн зөвшөөрөгдөх байдлын судалгаа хийх асуудлын хүрээнд баримт бичгийн судалгаа хийж дүгнэх

	5. 
	Харилцан уялдаа
	-Хуулийн төслийг бүхэлд нь 
	Харилцан уялдааг судлах, ингэхдээ  Хууль  тогтоомжийн тухай хууль болон аргачлалд заасан  асуулгаар  хуулийн төслийг шалгах, мөн  бусад баримт, бичигт дүн шинжилгээ хийх замаар судлах



	Дээрх урьдчилан сонгосон шалгуур үзүүлэлтэд тохирсон шалгах хэрэгслийн дагуу журмын төслийн үр нөлөөг дараах байдлаар үнэлэв.
[bookmark: _Toc90044480]3.1. “Зорилгод хүрэх байдал” шалгуур үзүүлэлтээр үнэлсэн байдал
	“Зорилгод хүрэх байдал”-ыг үнэлэхдээ хуулийн үзэл баримтлалд тусгагдсан хуулийн төсөл боловсруулах болсон хэрэгцээ, шаардлагад нийцсэн эсэх, хуулийг батлан хэрэгжүүлснээр хүрэхээр тавьсан зорилгод хүрэх боломжтой байдлаар томьёологдож чадсан эсэхийг тухайн хуулийн төслийн үзэл баримтлал, түүний агуулгыг хуулийн төслийн үр нөлөөг үнэлж буй зохицуулалттай харьцуулан дүн шинжилгээ хийдэг. 
Энэ хүрээнд хуулийн төслийн зарим зүйл, заалт нь Монгол Улсын Засгийн газрын 2024-2028 оны үйл ажиллагааны хөтөлбөрт бизнес эрхлэгчдийн татварын ачааллыг бууруулах гэсэн зорилгод нийцсэн эсэх. 
	Хуулийн төслийн 38.8.Дараах татвар төлөгч энэ хуулийн 38.1.2, 38.1.3-т заасан тайланг дараа оны 06 дугаар сарын 30-ны өдрийн дотор харьяалах татварын албанд хүргүүлнэ:



Монгол Улсад одоогийн байдлаар 8143[footnoteRef:4] татвар төлөгч Дотоод үнэ шилжилтийн тайлан болон Ерөнхий үнэ шилжилтийн тайлан ирүүлэх үүргийг хүлээж байна. Том (705), Дунд (989) болон Жижиг (1412) сегментийн татвар төлөгчдийн хувьд тайлангийн ирц нь 90 хувиас дээш үзүүлэлттэй байгаа бол Бичил (5037) сегментийн татвар төлөгчийн тайлангийн ирц нь 56 хувьтай байна. Дотоод үнэ шилжилтийн тайлан болон Ерөнхий үнэ шилжилтийн тайлан ирүүлэх үүрэг бүхий 8143 татвар төлөгч нь жилийн эцсийн тайлангийн хугацаатай давхцан дараа оны 2 дугаар сарын 10-ны өдөрт багтаан тайлагнах үүргийг хойшлуулснаар тайлан засварлах татварын захиргааны зардал буурах боломжийг бий болгоно.  [4:  Татварын ерөнхий хуулийн зарим зүйл заалтын хэрэгжилтийн үр дагаварт хийсэн үнэлгээний тайлан, (УБ 2025)] 

Татварын алдангитай холбоотой зохицуулалт нь  Монгол Улсын Засгийн газрын 2024-2028 оны үйл ажиллагааны хөтөлбөрт бизнес эрхлэгчдийн татварын ачааллыг бууруулах гэсэн зорилгод нийцсэн эсэх
	Хуулийн төслийн 73.5. “Алдангийн нийт дүн нь хугацаандаа төлөөгүй татвар, эсхүл татварын албаны үндэслэлгүй илүү хураасан татварын үнийн дүнгийн 50 хувиас хэтрэхээргүй байна.” 


2008 оны татварын ерөнхий хуульд нөхөн төлүүлэх болон хугацаанд нь төлөөгүй татварын алдангийн хэмжээ нь нөхөн төлүүлэх татварын үнийн дүнгийн 20 хувиас хэтрэхээргүй зохицуулалттай байсан[footnoteRef:5]. Харин 2019 оны татварын 2 дахь шинэчлэлээр алдангийн хэмжээнд хязгаарлалт тогтоогоогүй юм[footnoteRef:6].  [5:  Татварын ерөнхий хууль, https://legalinfo.mn/mn/detail?lawId=473, (УБ 2008)]  [6:  Татварын ерөнхий хууль, https://legalinfo.mn/mn/detail?lawId=14403, (УБ 2019)] 

Татварын хяналт шалгалтын төлбөр /нөхөн татвар, торгууль, алданги/

Эх сурвалж: Татварын статистик мэдээ, https://mta.gov.mn/statistic/category/index/CHEQUE_INFORMATION
Татварын хяналт шалгалтаар 2022 онд 107 тэрбум төгрөгийн, 2023 онд 237 тэрбум төгрөгийн, 2024 онд 295 тэрбум төгрөгийн алданги ногдуулсан бөгөөд алдангийн хэмжээ жил бүр өссөөр байна[footnoteRef:7]. Алдангийн хэмжээг 50 хувиас хэтрэхээргүй байхаар зохицуулалт тусгасан нь татвар төлөгчдийн бизнесийн үйл ажиллагааг дэмжиж, тэдний татварын ачаалал буурах боломжтой болсон гэж үзэж байна. [7:  Татварын статистик мэдээ, https://mta.gov.mn/statistic/category/index/OTHER_INFORMATION, (УБ 2025)] 

	Татвар хуулийн даган мөрдөлтийн түвшинтэй холбоотой зохицуулалт хуулийн төслийн зорилгод нийцсэн эсэх
	Хуулийн төслийн 761 дүгээр зүйл. Татвар хуулийн даган мөрдөлтийн түвшин


Энэ зорилтын хүрээнд хуулийн төслийн 761 дэх зүйлээр хууль даган мөрдөлтийн түвшин нь зуу хүртэлх тоон утгаар хэмжигдэх бөгөөд тоон утгад харгалзан маш сайн, сайн, дунд, муу гэж ангилах, хууль даган мөрдөлтийн түвшнийг тооцох шалгуур үзүүлэлтийг энэ хуулийн 35.11-д заасан журмын дагуу шинэчилж, татвар төлөгчид мэдээлэх, татварын алба нь татвар төлөгчийн хууль даган мөрдөлтийн түвшнийг сар, улирал, жилээр тодорхойлж, татвар төлөгчид цахим татварын системээр мэдэгдэх, 761.5.Энэ хуулийн 761.2-т заасан хууль даган мөрдөлтийн түвшнийг нэмэгдсэн өртгийн албан татвар төлөх хугацааг хойшлуулах, гааль, татварын албаны зөвлөн туслах үйлчилгээг хэрэгжүүлэхэд ашиглах зэрэг зохицуулалтыг тусгасан. Ингэснээр Аж ахуйн нэгжүүдийн хууль даган мөрдөлтийн түвшин, үйл ажиллагааны цар хүрээг харгалзан дотоод болон импортын НӨАТ-ын төлбөрийг хоёр сар хүртэл хугацаагаар хойшлуулах боломжийг бүрдүүлж, аж ахуйн нэгжийн мөнгөн урсгал, уян хатан байдлыг дэмжих, хариуцлагатай татвар төлөгчийг дэмжих, урамшуулах, татвар төлөгчийг татварын эрсдэлд орохоос урьдчилан сэргийлэх зорилгоор гааль, татварын алба татвар төлөгчийн хууль даган мөрдөлтийн түвшнийг тодорхойлж, түвшин буурах нөхцөл бүрдсэн, татварын эрсдэлийн үнэлгээнд сөргөөр нөлөөлсөн тохиолдолд энэ талаар татвар төлөгчид мэдэгдэж, татварын тайлан, ногдлоо засах, зөрчлөө арилган татварын эрсдэлээс сэргийлэх боломжийг олгож, хууль даган мөрдөлтийн түвшин сайн албан татвар төлөгчийн НӨАТ төлөх хугацааг хойшлуулах боломжийг бүрдүүлэхээр байна.
Татвар төлөгчид татварын зөвлөн туслах үйлчилгээ үзүүлэхтэй холбоотой зохицуулалт төслийн зорилгод тодорхойлсон зорилгод хүрэх байдалд нийцсэн эсэх
	Хуулийн төслийн 771 дүгээр зүйл. Татвар төлөгчид татварын зөвлөн туслах үйлчилгээ үзүүлэх



Татвар төлөгч болон татварын албаны хоорондын харилцан ойлголцлоос татварын хуулийн даган мөрдөлт хамаардаг байна. Татварын хуулийн даган мөрдөлтийг сайн дурын (синергетик) болон албадлагын (aнтагонист) гэж ангилдаг. Антагонист төлөвт татварын алба болон татвар төлөгчийн хоорондын харилцаа үл ойлголцох түвшинд ажилладаг тул татвар төлөгчдийг байнгын хяналтад байлгадаг бол синергетик төлөвт тэд хамтран ажилладаг тул харилцан итгэлцэл бий болж татварын хуулийн даган мөрдөлт сайжирдаг байна[footnoteRef:8]. Энэ зорилтын хүрээнд хуулийн төслийн 771 дүгээр зүйлээр одоо хүчин төгөлдөр мөрдөгдөж байгаа Татварын ерөнхий хуулийн 75.1.1-д заасан татварын албаны чиг үүрэг болох зөвлөн туслах үйлчилгээг нарийвчлан тодорхойлж, татвар төлөгчид зөвлөн туслах үйлчилгээ авах боломжийг бүрдүүлэхээр байна. Ингэснээр шинээр бүртгэгдсэн татвар төлөгчийн хэрэгцээ шаардлагад нийцсэн, татварын нийтлэг эрсдэлийн мэдээллийг агуулсан гарын авлага, заавар, зөвлөмжийг боловсруулан хүргүүлэх, танхимын болон цахим хэлбэрийн сургалтад хамруулах, татварын хууль тогтоомж, татварын тайлангийн маягтад өөрчлөлт орсон тохиолдолд төрийн мэдээлэл эмхэтгэл хэвлэгдсэн, эсхүл улсын нэгдсэн бүртгэлд бүртгэгдсэнээс хойш ажлын 15 хоногийн дотор тухайн өөрчлөлтийг хэрэгжүүлэхэд анхаарах асуудлуудын мэдээллийг нийт татвар төлөгчдөд татварын бүртгэл, мэдээллийн цахим системээр дамжуулан хүргүүлэх, сургалт зохион байгуулах, татварын хууль тогтоомжийг хэрэгжүүлэх, татварын хөнгөлөлт, чөлөөлөлт эдлэх боломжийн талаар татвар төлөгчид мэдээлэл, зөвлөгөө өгөх зорилгоор хиймэл оюун ухаан болон их өгөгдөлд суурилсан, 24 цагийн турш тасралтгүй ажиллах автомат хариулагчийг ажиллуулах зэрэг үйл ажиллагааг татвар төлөгчид үзүүлэх нь татварын алба болон татвар төлөгчдийн хоорондын харилцан ойлголцол сайжирч, тэдний харилцаа итгэлцэл дээр суурилсан синергетик төлөвт шилжиж, сайн дурын даган мөрдөлтийг бий болгох боломжийг бүрдүүлэхээр байна. [8:  Ү.Галмандах, “ААНОАТ төлөгчийн зан үйлд нөлөөлөх хүчин зүйлсийн судалгаа”Диссертацын ажил, (УБ 2024)] 

[bookmark: _Toc90044481]3.2. “Практикт хэрэгжих боломж” шалгуур үзүүлэлтээр үнэлсэн байдал
“Практикт хэрэгжих боломж” гэх шалгуур үзүүлэлтийн хүрээнд туршилтын ажиллагааг явуулахдаа тухайн хууль тогтоомжийн төслийн зохицуулалттай холбоотой тодорхой тохиолдлыг шалган бодит байдалд хэрэгжих боломжтой эсэхийг тодруулахыг зорилоо. Энэхүү хүрээнд хуулийн төслийг дагах Татварын мэргэшсэн зөвлөх үйлчилгээний тухай хуульд нэмэлт, өөрчлөлт оруулах тухай хуулийн төслийн 101 дүгээр зүйл, хуулийн төсөлд маргаан таслах зөвлөлтэй холбоотой заасан зохицуулалтад дүн шинжилгээ хийнэ. Ингэхдээ баримт бичигт дүн шинжилгээ хийх замаар “Практикт хэрэгжих боломж” шалгуур үзүүлэлтийг үнэлсэн болно.
Татварын зөвлөн туслах үйлчилгээний хүртээмжийг нэмэгдүүлэхтэй холбоотой зохицуулалт бодит байдалд хэрэгжих боломжтой эсэх
	Хуулийн төслийг дагах Татварын мэргэшсэн зөвлөх үйлчилгээний тухай хуульд нэмэлт, өөрчлөлт оруулах тухай хуулийн төслийн 101 дүгээр зүйл. Татварын мэргэшсэн зөвлөхийн нийгэмлэг, татварын итгэмжлэгдсэн хуулийн этгээд, татварын мэргэшсэн зөвлөхийн эрх, үүрэг 



Татварын мэргэшсэн зөвлөхийн нийгэмлэг нь 2004 онд байгуулагдаж, түүнтэй холбоотой харилцааг 2012 онд Татварын мэргэшсэн зөвлөх үйлчилгээний тухай хуулиар зохицуулсан байдаг[footnoteRef:9]. Тус хуулийн зохицуулалтаар Сангийн сайдын зөвшөөрөлтэй 1861 татварын мэргэшсэн зөвлөх, Сангийн яамны тусгай зөвшөөрөлтэй 42[footnoteRef:10] хуулийн этгээд татварын мэргэшсэн зөвлөх үйлчилгээний чиглэлээр үйл ажиллагаа эрхэлж байна. Татвар төлөгчид татварын зөвлөн туслах үйлчилгээг хүртээмжтэй хүргэх зорилгоор Татварын мэргэшсэн зөвлөхийн нийгэмлэг, татварын итгэмжлэгдсэн хуулийн этгээд, татварын мэргэшсэн зөвлөхийг үүрэгжүүлсэн байна. Тодруулбал, татварын хууль тогтоомж, түүний өөрчлөлтийг сурталчлан таниулах, татвар төлөгчийг татварын эрсдэлээс урьдчилан сэргийлэх, хамгаалах зорилгоор сургалт, хэлэлцүүлэг зохион байгуулах, мэдээллийг цахим системээр түгээх, зөвлөгөө, мэдээлэл өгөх, бүх нийтийн татварын боловсролыг нэмэгдүүлэх хөтөлбөр хэрэгжүүлэх,  татвар төлөгчдийн татварын боловсролыг дээшлүүлэх, татварын эрсдэлээс урьдчилан сэргийлэх, татварын хууль тогтоомжийг сурталчлан таниулах зорилгоор татварын албатай хамтран сургалт зохион байгуулах, татвар төлөгчийг мэдээ мэдээллээр хангах, татварын хууль тогтоомжийн тайлбарыг боловсруулж, олон нийтэд түгээх ажлыг зохион байгуулах зэргээр татварын зөвлөн туслах үйлчилгээг үзүүлэхээр тусгасан байна. Ингэснээр татвар төлөгчдөд татварын хууль тогтоомжийн талаарх мэдээ, мэдээллийг цаг алдалгүй хүртэмжтэй хүргэх 1861 татварын мэргэшсэн зөвлөх, 42 татварын итгэмжлэгдсэн хуулийн этгээд ажиллах бөгөөд татварын эрсдэлээс урьдчилан сэргийлэх механизм бий болох боломжийг бүрдүүлэхээр байна. Гэвч татварын мэргэшсэн зөвлөх нь дангаараа татварын мэргэшсэн зөвлөх үйлчилгээ эрхлэх эрхгүй тул хууль хэрэглээний зөрчил үүсэх магадлалтай байна. Иймд Монгол Улсад бэлтгэгдсэн өнөөдөр 1861 татварын мэргэшсэн зөвлөхөд татварын мэргэшсэн зөвлөх үйлчилгээг хувиараа үзүүлэх эрхийг хуулиар нээж өгөх шаардлагатай байна.  [9:  Татварын мэргэшсэн зөвлөх үйлчилгээний тухай хууль, https://legalinfo.mn/mn/detail?lawId=8908, (УБ 2012)]  [10:  Монгол улсын татварын мэргэшсэн зөвлөхийн нийгэмлэг, https://cpta.mn/member/clients, (УБ 2025)] 

	Татварын маргаан шийдвэрлэх ажиллагааг сайжруулж, татвар төлөгчийн хууль ёсны эрхийг хамгаалахтай холбоотой зохицуулалт бодит байдалд хэрэгжих боломжтой эсэх
	Хуулийн төсөлд маргаан таслах зөвлөлтэй холбоотой зохицуулалт 

46.6. Маргаан таслах зөвлөлийн гишүүн нь нягтлан бодогч, санхүүч, эдийн засагч, эсхүл эрх зүйч мэргэжилтэй, мэргэжлээрээ арваас дээш жил ажилласан туршлагатай, эрүүгийн хуульд заасан өмчлөх эрхийн эсрэг, эдийн засгийн болон авлигын гэмт хэрэг үйлдэж эрүүгийн хариуцлага хүлээж байгаагүй, сүүлийн зургаан жилд улс төрийн намын удирдах болон улс төрийн албан тушаал эрхлээгүй, зөвлөлийн гишүүнээр ажиллахад ашиг сонирхлын зөрчил үүсэхгүй байна.

46.9.Аймаг, нийслэл, улсын зэрэглэлтэй хотын татварын албаны дэргэдэх Маргаан таслах зөвлөлийн бүрэлдэхүүн болон даргыг татварын асуудал хариуцсан төрийн захиргааны байгууллагын дарга, татварын асуудал хариуцсан төрийн захиргааны байгууллагын дэргэдэх Маргаан таслах зөвлөлийн бүрэлдэхүүн болон даргыг санхүү, төсвийн асуудал эрхэлсэн Засгийн газрын гишүүн тус тус гурван жилийн хугацаатай томилж, чөлөөлөх бөгөөд тэдгээрийг нэг удаа улируулан томилж болно.



1998 оны 1 дүгээр сарын 08-ны өдөр үндэсний татварын ерөнхий газар, аймаг, нийслэлийн татварын албаны дэргэд татвар төлөгч, татварын албаны хооронд үүссэн маргааныг шийдвэрлэх эрх бүхий Татварын маргаан таслах зөвлөл ажиллах зохицуулалтыг нэмснээр захиргааны урьдчилан шийдвэрлэх ажиллагааг хэрэгжүүлэх чиг үүрэг бүхий татварын маргаан таслах зөвлөл (МТЗ) бий болсон түүхтэй. Ингэснээр Монгол Улс татварын хэрэг, маргааныг маргаан таслах зөвлөлөөр болон шүүхээр хянан шийдвэрлэх хоёр шатлал бүхий тогтолцоотой болсон юм. МТЗ нь захиргааны урьдчилан шийдвэрлэх ажиллагааг хэрэгжүүлэх чиг үүрэг бүхий татвар төлөгчийн болон татварын албаны эрх, хууль ёсны ашиг сонирхлын тэнцвэрт байдлыг хадгалж, татвар төлөгчөөс татварын актад гаргасан гомдлыг хараат бусаар хянан шийдвэрлэдэг орон тооны бус байгууллага юм[footnoteRef:11].  [11:  Б.Бат-Амгалан, Шинэ үеийн татварын албаны түүхэн товчоон, (УБ 2021)] 

Олон Улсын Валютын сангийн “Монголын татварын албаны Стратеги төлөвлөлт, Маргаан таслах үйл явц ба бусад сэдэв”-ийн хүрээнд техникийн туслалцааны зөвлөмж хүргүүлсэн бөгөөд энэхүү зөвлөмжид маргаан таслах зөвлөлийн бүтэцтэй холбоотой асуудлыг хөндсөн байна. Тодруулбал, МТЗ нь Татварын албанаас тусдаа бие даасан хууль ёсны байгууллагын чиг үүрэг бүхий бүтэц болгох тухай байжээ[footnoteRef:12]. Өөрөөр хэлбэл, МТЗ-ийн бүрэлдэхүүний бие даасан хараат бус байдлыг нэмэгдүүлэх нь зүйтэй. Тус нэгжийн хараат бус байдлыг улам бэхжүүлэхийн тулд ажилтныг сонгон шалгаруулах ил тод журам байх ёстой гэжээ. Өөрөө хэлбэл МТЗ-ийн хараат бус бие даасан байдлыг нэмэгдүүлэхийн тулд татварын албанаас тусдаа, түүнд ажиллах зөвлөлийн гишүүдийг байнгын орон тоон дээр авч ажиллуулахыг зөвлөсөн байна. Олон улсад ч маргаан таслах зөвлөл нь татварын албанаас тусдаа бие даасан нэгж байдаг. Зөвлөлийн гишүүд нь орон тооны байх бөгөөд төрийн төлөөлөл болон татварын мэргэжилтнүүдийн төлөөллийн тоо хоорондоо маш ойролцоо байдаг байна. Тодруулбал, Өмнөд солонгост зөвлөл бүр нь 4 гишүүнтэй, 1 даргалагч гишүүн нь төрийн төлөөлөл, бусад 3 гишүүний 2/3 нь хөндлөнгийн татварын мэргэжилтэн байдаг[footnoteRef:13]. Канад улсын хувьд зөвлөлийн гишүүд нь 15 жилийн туршлагатай байх бөгөөд олон улсын татварын харилцаа, үнэ шилжилт, GAAR, татварын нарийн төвөгтэй харилцаа гэж маргааныг ангилан мэргэшсэн байдлаараа хэрэг бүр дээр 8-12 зөвлөлийн гишүүд хуралддаг байна[footnoteRef:14].   [12:  Татварын ерөнхий хуулийн зарим зүйл заалтын хэрэгжилтийн үр дагаварт хийсэн үнэлгээний тайлан, (УБ 2025)]  [13:  Өмнөд Солонгос улс, Tax Tribunal System and Procedure Guide]  [14:  Канад улс, Terms of reference - Audit File Resolution Committee - Canada.ca] 

Хуулийн төсөлд маргаан таслах зөвлөлтэй холбоотойгоор аймаг нийслэлийн маргаан таслах зөвлөлийн бүрэлдэхүүнийг тоог хоёроор нэмэгдүүлэх, танхимын төлөөллийг бүрэлдэхүүнд шинээр оруулах, зөвлөлийн гишүүний ажлын туршлага болон эрүүгийн хуулийн тодорхой гэмт хэргүүдэд хариуцлага хүлээж байгаагүй зэрэг шаардлагыг шинээр нэмэх, маргаан таслах зөвлөлийн бүрэлдэхүүнийг 3 жилийн хугацаатай томилох, татварын хэрэг хянан шийдвэрлэх ажиллагааны ил тод байдлыг сайжруулах зэрэг зохицуулалт оруулсан нь татварын маргаан шийдвэрлэх ажиллагааг сайжруулж бодит байдалд хэрэгжих боломжтой байна. Гэвч татвар төлөгчийн хууль ёсны эрхийг хамгаалахтай холбоотой МТЗ нь татварын албанаас тусдаа бие даасан хууль ёсны, хөндлөнгийн байгууллагын чиг үүрэг бүхий бүтэц болоогүй байна гэж үзлээ. 
[bookmark: _Toc90044482]3.3. “Ойлгомжтой байдал” шалгуур үзүүлэлтээр үнэлсэн байдал
	Журмын төслийн зүйл, заалт, зохицуулалт нь найруулга, хэл зүйн болон агуулгын хувьд ойлгомжтой байдлаар томьёологдсон болон логик дараалалтай боловсруулагдсан эсэхийг шалгахдаа Хууль тогтоомжийн  тухай хуулийн 4 дүгээр бүлэгт заасан болон “Хууль тогтоомжийн төсөл боловсруулах аргачлал”-ыг баримталсан эсэхийг хянах байдлаар үнэлгээг гүйцэтгэсэн.
 	Хуулийн төсөл нь татвар төлөгчийн хуульд заасан эрхээ эдлэх боломжийг тодорхойлон өргөжүүлж, татварын албаны зөвлөн туслах үйл ажиллагааг тодотгон зохицуулах эрх зүйн зохицуулалтыг агуулсан. Энэхүү зохицуулалтууд нь Хууль тогтоомжийн тухай хуулийн 28 дугаар зүйлд заасан хуулийн төслийн бүтэц, хэлбэрт нийцсэнээс гадна 29 дүгээр зүйлд заасан хуулийн төслийн эх бичвэрийн агуулгад тавих нийтлэг шаардлага, 30 дугаар зүйлд заасан хуулийн төслийн хэл зүй, найруулгад тавих нийтлэг шаардлагыг бүрэн хангасан байна гэж үзлээ. Тодруулбал, хуулийн төсөлд тусгагдсан зохицуулалтууд нь утга, агуулгын алдаагүй, ердийн ухамсрын түвшинд ойлгогдох, хэрэгжүүлэхэд хүндрэлгүй байдлаар боловсруулагдсан байна.
	Хуулийн төслийн зарим зүйл заалт нь хэл зүйн болон агуулгын хувьд ойлгомжтой байдлаар томьёологдсон эсэх
	Хуулийн төслийн Хуулийн төслийн 35 зүйлд “... хууль тогтоомжийг сайн дураар даган мөрдөх...”


Хууль тогтоомжийг сайн дураар даган мөрдөх нь татварын алба болон татвар төлөгчийн хоорондын итгэлцэл, хамтын ажиллагааны үр дүнд татварын хууль тогтоомжийг татвар төлөгч сайн дурын үндсэн дээр сахин биелүүлэх юм. Нөгөө талаас төрийн албадлага хэрэглэхгүйгээр татвар төлөгч өөрийн хүслийн дагуу татвараа хугацаанд нь төлөх үйлдэл, татвар төлөх дотоод сэдэл буюу хувь хүний ёс зүйн зарчмууд дээр үндэслэн татвар төлөх эрмэлзэл гэж  үзэж болно. Татварын алба болон татвар төлөгчийн хооронд үл итгэх байдал, хамтын ажиллагааны дутмаг байдлаас шалтгаалан татвар төлөгч татварын хууль тогтоомжийг мөрдөхгүй нөхцөл үүсэж улмаар албадлагын арга хэмжээ хэрэглэх шаардлага бий болдог[footnoteRef:15]. [15:  Ү.Галмандах, “ААНОАТ төлөгчийн зан үйлд нөлөөлөх хүчин зүйлсийн судалгаа”Диссертацын ажил, (УБ 2024)] 

[bookmark: _Toc90044483]3.4. “Хүлээн зөвшөөрөгдөх байдал” шалгуур үзүүлэлтээр үнэлсэн байдал
	“Хүлээн зөвшөөрөгдөх байдал” гэсэн шалгуур үзүүлэлтийн хүрээнд тухайн хуулийн төслийн зохицуулалт иргэд, байгууллагад хэрхэн нөлөөлөх, түүнийг эдгээр этгээдүүд (хуулийн төсөл шууд нөлөөлөх иргэн, хуулийн этгээд) хүлээн зөвшөөрөх эсэхийг шалгана. Өөрөөр хэлбэл, тухайн зохицуулалтаар иргэдийн эрх чөлөөг хязгаарлаж байгаа эсэх, аж ахуйн нэгжүүдэд шинээр үүрэг хүлээлгэсэн эсэх, эсхүл тухайн хуулийн төслийг хэрэгжүүлэх байгууллагын үйл ажиллагаанд нийцэх эсэхийг шалгана. 
Хуулийн төсөл нь өмнөх хуулийн хэрэгжилтэд уялдуулан татварын алба, татвар төлөгчийн эрх, үүргийн тэнцвэрт байдлыг хангахад чиглэгдэн боловсруулагдсан байх ба татварын албаны чиг үүргийг нэмэгдүүлсэн байна. 
Харин тус хуулийн төсөлд иргэн болон хуулийн этгээдэд шууд болон шууд бусаар үүрэг бий болгосон зохицуулалт тусгагдаагүй ба зохицуулалтууд нь бүхэлдээ татварын албаны зөвлөн туслах чиг үүргийг тодотгон, нэмэгдүүлж, практикт хэрэгжүүлсэн байдалтай нийцүүлсэн тул хүлээн зөвшөөрөгдсөн байдлыг хангасан гэж үзлээ. 
[bookmark: _Toc90044484]3.5. “Харилцан уялдаа” шалгуур үзүүлэлтээр үнэлсэн байдал
	“Харилцан уялдаа” гэсэн шалгуур үзүүлэлтийн хүрээнд хуулийн төслийг аргачлалд тусгасан хуулийн төслийн үр нөлөөг үнэлэх стандарт асуултуудад хариулах замаар уялдаа холбоог шалгахын тулд хуулийн төслийг бүхэлд нь авч үзэхээр тооцлоо. 
Хууль тогтоомжийн тухай хуулийн 29 дүгээр зүйлийн 29.1-д дурдагдсан нийтлэг шаардлагуудаас харилцан уялдаатай холбогдох 29.1.1, 29.1.5, 29.1.7, 29.1.10-т заасан нийтлэг шаардлагууд болон Хууль тогтоомжийн төслийн үр нөлөөг үнэлэх аргачлалын 4.10-т заасан шалгах хэрэгслийн дагуу үнэллээ: 
Хууль тогтоомжийн тухай хуулийн 29 дүгээр зүйлд заасан шаардлагыг хангасан эсэх: 
	д/д 
	Шалгах асуулт 
	Шаардлагыг хангасан эсэх 

	1 
	29.1.1.Монгол Улсын Үндсэн хууль, Монгол Улсын олон улсын гэрээнд нийцсэн, бусад хууль, үндэсний аюулгүй байдлын үзэл баримтлалтай уялдсан байх: 
	Үндсэн хуульд заасан зарчмыг хангахад чиглэсэн бөгөөд ямар нэгэн байдлаар зөрчилдөөгүй байна. 

	2
	29.1.5. зүйл, хэсэг, заалт нь хоорондоо зөрчилгүй байх.
	Төслийн зүйл, хэсэг, заалт хоорондоо зөрчилдөөгүй байна. 

	3
	29.1.7. бусад хуулийн заалтыг давхардуулан заахгүйгээр шаардлагатай бол түүнийг эш татах, энэ тохиолдолд эшлэлийг тодорхой хийж, хуулийн нэр болон хэвлэн нийтэлсэн албан ёсны эх сурвалжийг бүрэн гүйцэд заасан байх, 
	Энэхүү хуулийн төслийн зүйл, заалт бусад хуулиудтай давхардаагүй. 




Хууль тогтоомжийн төслийн үр нөлөөг үнэлэх аргачлалын 4.10-т заасан уялдаа холбоог шалгах хэрэгсэлд дурдагдсан шалгуурыг хангасан эсэх: 
	Д/д 
	Асуулт 
	Хариулт 
	Дүн шинжилгээ 

	1 
	Хуулийн төслийн зохицуулалт тухайн хуулийн зорилттой нийцэж байгаа эсэх 
	Тийм 
	Хуулийн төслийн зохицуулалт нь үзэл баримтлалд тусгагдсан зорилтыг бүрэн хангаж байна. 

	2
	Хуулийн төслийн “Хууль тогтоомж” гэсэн хэсэгт заасан хуулиудын нэр тухайн харилцаанд хамаарах хууль мөн эсэх
	Тийм
	Энэхүү шаардлагыг хангасан байна. 


	3
	Хуулийн төсөлд тодорхойлсон нэр томьёо тухайн хуулийн төслийн болон бусад хуулийн нэр томьёотой нийцэж байгаа эсэх 
	Тийм
	-

	4
	Хуулийн төслийн зүйл, заалт тухайн хуулийн төсөл болон бусад хуулийн заалттай нийцэж байгаа эсэх
	Тийм
	Зарчмын зөрүүтэй ямар нэгэн асуудал дүн шинжилгээний хүрээнд илрээгүй болно. 


	5
	Хуулийн төслийн зүйл, заалт тухайн хуулийн төслийн болон бусад хуулийн заалттай давхардсан эсэх 

	Үгүй 

	Хяналтаар ямар нэгэн зөрчилтэй зохицуулалт илрээгүй. 


	6
	Хуулийн төслийг хэрэгжүүлэх этгээдийг тодорхой тусгасан эсэх 

	Тийм 

	Хуулийн төслийг хэрэгжүүлэгч субъектүүдийн эрх үүргийг ялган тодорхойлсон байна.


	7
	Хуулийн төсөлд шаардлагатай зохицуулалтыг орхигдуулсан эсэх 

	Үгүй 

	Хуулийн төсөлд байх бүхий л зохицуулалтыг тусгасан гэж ойлгож байна. 


	8
	Хуулийн төсөлд төрийн байгууллагын гүйцэтгэх чиг үүргийг давхардуулан тусгасан эсэх. 

	Үгүй 

	Хяналтаар ямар нэгэн зөрчилтэй зохицуулалт илрээгүй.


	9
	Төрийн байгууллагын чиг үүргийг төрийн бус байгууллага, мэргэжлийн холбоодоор гүйцэтгүүлэх боломжтой эсэх 

	Үгүй 

	-

	10
	Татварын хуулиас бусад хуулийн төсөлд албан татвар, төлбөр, хураамж тогтоосон эсэх 

	Үгүй
	Тогтоогоогүй 


	11
	Монгол Улсын Үндсэн хууль болон Монгол Улсын олон улсын гэрээнд заасан хүний эрхийг 
хязгаарласан зохицуулалт тусгасан эсэх
	Үгүй 

	Хяналтаар ямар нэгэн зөрчилтэй зохицуулалт илрээгүй. 


	12
	Тухайн хуулийн төсөлд тусгасан тусгай зөвшөөрөлтэй холбоотой зохицуулалтыг Аж ахуйн үйл ажиллагааны тусгай зөвшөөрлийн тухай хуульд тусгасан эсэх 

	Үгүй
	Тусгаагүй 


	13
	Хуулийн төслийн зүйл, заалт жендерийн эрх тэгш байдлыг хангасан эсэх 

	Тийм 

	-

	14
	Хуулийн төсөлд шударга бус өрсөлдөөнийг бий болгоход чиглэсэн заалт тусгагдсан эсэх 

	Үгүй 

	Хуулийн төсөлд тусгайлан зохицуулалт тусгагдаагүй.


	15
	Хуулийн төсөлд авлига, хүнд суртлыг бий болгоход чиглэсэн заалт тусгагдсан эсэх 

	Үгүй 


	Хяналтаар энэ төрлийн зөрчил илрээгүй. 


	16
	Хуулийн төсөлд тусгасан хориглосон хэм хэмжээг зөрчсөн этгээдэд хүлээлгэх хариуцлагын талаар тодорхой тусгасан эсэх 

	-
	Хуулийн төсөлд хориглосон хэм хэмжээг зөрчсөн этгээдэд хүлээлгэх хариуцлагын талаар зохицуулалт тусгагдаагүй 




Энэхүү шалгуур үзүүлэлтийн дагуу дүн шинжилгээ хийж үзэхэд хуулийн төслийн зүйл заалт өөр хоорондоо болон Үндсэн хууль, бусад хүчин төгөлдөр үйлчилж байгаа хууль тогтоомжтой зөрчилдөөгүй, үүрэг хүлээсэн байгууллага, албан тушаалтнуудын чиг үүрэгт давхардал үүсгээгүй байна.
[bookmark: _Toc90044485]ДӨРӨВ.ҮР ДҮНГ ҮНЭЛЖ, ЗӨВЛӨМЖ ӨГСӨН БАЙДАЛ
	Хуулийн төслийн үр нөлөөг үнэлэхдээ шалгуур үзүүлэлт бүрээр дараах байдлаар үнэлж дүгнэлээ.
[bookmark: _Toc90044486]4.1. Үнэлэлт, дүгнэлт
Хуулийн төслийн бүтэц, зохицуулах харилцаа, хамрах хүрээ, агуулгад дүн шинжилгээг Хууль тогтоомжийн тухай хуулийн 17 дугаар зүйлийн хүрээнд хийв. Татварын ерөнхий хуульд нэмэлт, өөрчлөлт оруулах тухай хуулийн төсөл нь татварын хуулийн хэрэгжилтийг сайжруулах, татвар төлөгчийн эрхийг хамгаалах, төрийн үйлчилгээг илүү хүртээмжтэй болгох зорилгоор татварын алба татвар төлөгчдөд зөвлөн туслах, маргаан таслах зөвлөлийн хараат бус байдлыг хангах, хууль даган мөрдөлтийн түвшнийг тогтоох, эрсдэлийг бууруулах механизм нэвтрүүлэх зэрэг бодлогын шинэчлэлийг тусган боловсруулжээ.	
[bookmark: _Toc90044487]4.2. Зөвлөмж
	“Татварын ерөнхий хуульд нэмэлт, өөрчлөлт оруулах тухай” хуулийн төслийн үр нөлөөг үнэлэх судалгаан ажлын үр дүнд гарсан дүгнэлтэд тулгуурлан дараах зөвлөмжийг гаргаж байна.	
1. Татварын алба, Татвар төлөгч, мэргэжлийн холбоодын хооронд хамтын ажиллагаа, итгэлцэлд суурилсан харилцааг бий болгоход бодлогын хэмжээнд мэдээлэл солилцох суваг бий болгох, татвар төлөгчдөд хууль тогтоомжийн нэмэлт, өөрчлөлтийг хүргэдэг мэдээллийн нэгдсэн сувагтай болох;
2. Татварын мэргэшсэн зөвлөхөд татварын зөвлөх үйлчилгээ эрхлэх эрхийг хуулиар нээж өгөх, татварын удирдлагын нэгдсэн системийн хэрэглэгч болгох, тэдэнд үнэлгээ (муу үнэлгээтэй татварын мэргэшсэн зөвлөхийн үйлчлүүлэгчдийг татварын хяналт шалгалтад оруулах, мөн тэднийг сургалтад хамруулах) өгөх тогтолцоог бий болгох;
3. Татварын алба болон холбогдох мэргэжлийн холбоодтой Татварын хууль тогтоомжийн хэрэгжилттэй холбоотой тодорхой бус асуудалд албан ёсны зөвлөлдөх уулзалтыг улирал тутамд хийж, шаардлагатай зөвлөмжийг гаргаж мөрдүүлдэг болох;
4. Нийслэл, аймгуудын татварын хэлтэс эсвэл нэг цэгийн үйлчилгээнд татварын мэргэшсэн зөвлөхийн үйлчилгээ авах орчныг бүрдүүлэх;
5. Татварын боловсролыг нэг сувгаас авах боломжийг бүрдүүлэх платформ хөгжүүлж, нас насны онцлогт тохирсон сургалтын материалыг бэлдэж байршуулах, улсын хэмжээнд нэг сувгаас татварын мэдлэг, боловсрол эзэмших боломжийг бүрдүүлэх;
6. Улсын бүртгэлд шинээр хуулийн этгээд бүртгүүлж буй болон татварын талаар зөвлөгөө хүссэн татвар төлөгчдөд татварын мэргэшсэн зөвлөх үйлчилгээг санал болгодог байх, ингэснээр бусад орны жишгийн дагуу нийслэл, аймгуудын татварын хэлтэс дээр эсвэл нэг цэгийн үйлчилгээнд татварын мэргэшсэн зөвлөхийн үйлчилгээ авах цэгийг ажиллуулах;
7. "Шилдэг татвар төлөгч" өргөмжлөл олгох арга хэмжээг санхүүгийн хөшүүрэгтэй болгох, өргөмжлөл авсан татвар төлөгчидтэй “Итгэлцлийн гэрээ” байгуулж, тухайн жилийн татварын хяналт шалгалтад оруулахгүй байх, тайланг хялбаршуулан хүлээн авах боломжийг бий болгох, мөн татварын тайланг зээл авахад ашиглах баримт бичиг болгох;
8. Маргаан таслах зөвлөлийн хараат бус, бие даасан байдлыг нэмэгдүүлэх үүднээс бүрэлдэхүүний 11 гишүүнээс дор хаяж 5 гишүүнийг танхим болон мэргэжлийн холбоодоос (Монгол улсын татварын мэргэшсэн зөвлөхийн нийгэмлэг, Монголын мэргэшсэн нягтлан бодогчдын институт, Монголын хуульчдын холбоо, Монголын өмгөөлөгчдийн холбоо) бүрдүүлэх
	


[bookmark: _Toc90044488]

АШИГЛАСАН ЭХ СУРВАЛЖ
Хууль тогтоомж, эрх зүйн акт
Монгол хэлээр:
1. Монгол Улсын Үндсэн хууль, (1992)
2. Хууль тогтоомжийн тухай хууль, (2015)
3. Татварын ерөнхий хууль, https://legalinfo.mn/mn/detail?lawId=473, (УБ 2008)
4. Татварын ерөнхий хууль, https://legalinfo.mn/mn/detail?lawId=14403, (УБ 2019)
5. Татварын мэргэшсэн зөвлөх үйлчилгээний тухай хууль, https://legalinfo.mn/mn/detail?lawId=8908, (УБ 2012)
6. Монгол Улсын Их Хурлын Тогтоол, Дугаар 52, "Алсын хараа-2050" Монгол Улсын урт хугацааны хөгжлийн бодлого, (УБ 2020)
7. Монгол Улсын Их Хурлын Тогтоол, Дугаар 21, Монгол Улсын Засгийн Газрын 2024-2028 оны Үйл ажиллагааны хөтөлбөр, Уб, 2024, https://legalinfo.mn/mn/detail?lawId=17141368388631&showType=1
8. Монгол Улсын Засгийн Газрын Тогтоол, Дугаар 59, Аргачлал батлах тухай, https://legalinfo.mn/mn/detail?lawId=207338&showType=1

Ном, сурах бичиг, судалгааны тайлан, эмхэтгэл
Монгол хэлээр:
1. Татварын ерөнхий хуулийн зарим зүйл заалтын хэрэгжилтийн үр дагаварт хийсэн үнэлгээний тайлан, (УБ 2025)
2. Татварын Ерөнхий Газар, “2022 оны жилийн эцсийн үйл ажиллагааны тайлан”, (УБ 2025)
3. Ү.Галмандах, “ААНОАТ төлөгчийн зан үйлд нөлөөлөх хүчин зүйлсийн судалгаа”Диссертацын ажил, (УБ 2024)
4. Б.Бат-Амгалан, Шинэ үеийн татварын албаны түүхэн товчоон, (УБ 2021)
5. Олон улсын валютын сан “Монгол Улс: Татварын албаны үйл ажиллагааг үнэлэх хэрэгслийн тайлан”, (2022)

Цахим эх сурвалж
Монгол хэлээр:
1. Монгол улсын татварын мэргэшсэн зөвлөхийн нийгэмлэг, https://cpta.mn/member/clients, (УБ 2025)
2. Татварын статистик мэдээ, https://mta.gov.mn/statistic/category/index/OTHER_INFORMATION, (УБ 2025)
3. Татварын статистик мэдээ, https://mta.gov.mn/statistic/category/index/CHEQUE_INFORMATION

Гадаад хэлээр:
1. Өмнөд Солонгос улс, Tax Tribunal System and Procedure Guide
2. Канад улс, Terms of reference - Audit File Resolution Committee - Canada.ca




ТХШ төлбөр /тэрбум төгрөг/

2022	
Нөхөн татвар	Торгууль	Алданги	319.97199999999998	61.080500000000001	106.6293	2023	
Нөхөн татвар	Торгууль	Алданги	686.41039999999998	174.8108	236.89959999999999	2024	
Нөхөн татвар	Торгууль	Алданги	1006.2641704127702	366.31012758750006	294.78767623715993	

